Almannavarnarnefnd


Fundur haldinn í Almannavarnanefnd Hveragerðis þriðjudaginn 12. febrúar, kl. 17:00. Fundarstaður var stjórnstöð AV-Hveragerðis, Sunnumörk 2, Hveragerði. Á fundinn mættu Ólafur Helgi Kjartansson, lögreglustjóri, Eyvindur Bjarnason, fulltrúi sýslumanns, Guðmundur F. Baldursson, bæjartæknifræðingur, Össur Friðgeirsson, vettvangsstjóri Snorri Baldursson, slökkviliðsstjóri, Úlfur Björnsson, fulltrúi Rauða krossdeildar Hveragerðis, og Aldís Hafsteinsdóttir, bæjarstjóri, sem ritaði fundargerð í tölvu.  Sveinn Sigurjónsson, fulltrúi HSSH, boðaði forföll en Sigurður Baldursson, heilsugæslulæknir varfjarverandi.
Eyvindur setti fund og bauð fundarmenn velkomna 

Eftirfarandi mál voru tekin fyrir:

1. Jarðskjálftavöktun í Hveragerði.


Til stóð að fá á fundinn fulltrúa frá Jarðskjálftamiðstöð Suðurlands til að fara yfir 
þá vöktun sem hafin er í Hveragerði.  Vegna forfalla reyndist það ekki mögulegt 
en formaður greindi frá því að stefnt væri að kynningu þeirra á næsta fundi.

2. Neyðarvarnaráætlun Rauðakrossdeildar Árnessýslu.


Í byrjun febrúar var haldið námskeið fyrir fjöldahjálparstjóra á vegum RKÍ í 
Árnessýslu.  Þátttaka hefði að ósekju mátt vera meiri en nauðsynlegt er að þjálfa 
sjálfboðaliða til þessara starfa.  Erfitt hefur reynst að fá sjálfboðaliða til starfa.
3. Samgöngur á Hellisheiði og í Þrengslum    

Vegna ófærðar og illviðra undanfarnar vikur var rætt um umferðamál á Hellisheiði 
og Þrengslum.  Sýslumaður benti á að ef að ófremdarástand skapast sem snertir 
fleiri en 20 manns þá hefur í raun myndast Almannavarnaástand.   
Ennfremur 
rætt um nýlega yfirlýsingu tryggingafélaganna varðandi takmarkanir á bótaskyldu 
á lokuðum vegum og þær afleiðingar sem slíkt hefur í för með sér.

Nefndin lýsir yfir áhyggjum sínum vegna þess að lokunum 
Vegagerðar virðist 
ekki vera hlýtt og þannig skapast hættuástand fyrir vegfarendur 
og ekki síður 
óþarfa álag og hætta fyrir liðsmenn hjálparsveita og löggæslunnar.  Nefndin vill 
beina þeim tilmælum til Vegagerðar að þannig verði staðið að lokunum vegarins 
að vegfarendur komist ekki framhjá þeim.  Sýslumanni falið að koma tilmælum 
nefndarinnar til Vegagerðarinnar.
4. Neyðaráætlun vegna farsótta.

Sýslumaður gerði grein fyrir æfingu sem haldin var nýlega á vegum 
Almannavarnadeildar Ríkislögreglustjóra vegna 
fuglaflensufaraldurs.  
Þátttakendur voru sóttvarnalæknar og lögreglustjórar af öllu landinu, sóttvarna- og 
landlæknir og fulltrúar frá Ríkislögreglustjóra.  Heildarskýrsla um æfinguna er 
ekki enn komin en sýslumaður mun kynna hana fyrir almannavarnanefndum 
á svæðinu 
um leið og hún verður tilbúin. 
5. Skipulag almannavarna í Árnessýslu.


Sýslumaður gerði grein fyrir því starfi sem fram hefur farið varðandi sameiningu 
Almannavarnanefnda Árnessýslu en fundur hefur verið boðaður í vinnuhópnum 
þann 27. febrúar n.k.
6. Önnur mál.


Engin önnur mál tekin fyrir.
Næsti fundur áætlaður 8. apríl kl. 17:00.

Fleira ekki gert og fundi slitið kl. 18.06
Aldís Hafsteinsdóttir  (sign) 


Ólafur Helgi Kjartansson (sign)

Össur Friðgeirsson (sign)

Eyvindur Bjarnason (sign)

Snorri Baldursson (sign)

Guðmundur F. Baldursson (sign)

Úlfur Björnsson (sign)

